
Монгол Улсын Их Хурлын 2019 оны намрын ээлжит чуулганы

Төсвийн байнгын хорооны 11 дүгээр сарын 12-ны өдөр 

/Мягмар гараг/-ийн хуралдааны товч тэмдэглэл

Төсвийн байнгын хорооны дарга дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 47 минутад Төрийн ордны “Жанжин Д.Сүхбаатар” танхимд эхлэв.
Чөлөөтэй: З.Нарантуяа, Ш.Раднаасэд, Г.Тэмүүлэн, С.Эрдэнэ;
Тасалсан: Б.Наранхүү.

Нэг.Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төсөл /Засгийн газар 2019.09.26-ны өдөр өргөн мэдүүлсэн, гурав дахь хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төсвийн бодлого төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Төсвийн Нэгтгэлийн хэлтсийн  дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Санхүүгийн хөрөнгийн удирдлагын хэлтсийн дарга Б.Анар, Өрийн удирдлагын хэлтсийн дарга Б.Сүх-Очир, Санхүүгийн зах зээл, даатгалын хэлтсийн дарга Л.Сонор, Макро эдийн засгийн бодлогын газрын ахлах мэргэжилтэн Ж.Ганбаяр, Төсвийн орлогын хэлтсийн ахлах мэргэжилтэн Р.Мягмаржав, Төсвийн зарлагын хэлтсийн ахлах мэргэжилтэн Д.Дэгд, Төсвийн зарлагын хэлтсийн мэргэжилтэн Т.Батсүх, Төсвийн орлогын хэлтсийн мэргэжилтэн С.Тулга нар оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан нар байлцав.


Хуулийн төслийн гурав дахь хэлэлцүүлэгтэй холбогдуулан Улсын Их Хурлын гишүүн Б.Баттөмөр, Ж.Батзандан, О.Батнасан, Д.Оюунхорол нарын тавьсан асуултад Сангийн сайд Ч.Хүрэлбаатар хариулж, тайлбар хийв.

Улсын Их Хурлын гишүүн Ж.Батзандан үг хэлэв.
Байнгын хорооноос гарах санал, дүгнэлтийг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 11 цаг 21 минутад хэлэлцэж дуусав.

Хоёр.Монгол Улсын 2020 оны төсвийн төслүүдтэй хамт өргөн мэдүүлсэн хуулийн төслүүд /Засгийн газар 2019.09.26-ны өдөр өргөн мэдүүлсэн, эцсийн хэлэлцүүлэг/


Хэлэлцэж буй асуудалтай холбогдуулан Улсын Их Хурлын гишүүн Сангийн сайд Ч.Хүрэлбаатар, Сангийн яамны Төсвийн бодлого төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Төсвийн Нэгтгэлийн хэлтсийн  дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Санхүүгийн хөрөнгийн удирдлагын хэлтсийн дарга Б.Анар, Өрийн удирдлагын хэлтсийн дарга Б.Сүх-Очир, Санхүүгийн зах зээл, даатгалын хэлтсийн дарга Л.Сонор, Макро эдийн засгийн бодлогын газрын ахлах мэргэжилтэн Ж.Ганбаяр, Төсвийн орлогын хэлтсийн ахлах мэргэжилтэн Р.Мягмаржав, Төсвийн зарлагын хэлтсийн ахлах мэргэжилтэн Д.Дэгд, Төсвийн зарлагын хэлтсийн мэргэжилтэн Т.Батсүх, Төсвийн орлогын хэлтсийн мэргэжилтэн С.Тулга нар оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.


Төслийн эцсийн хэлэлцүүлэгтэй холбогдуулан Улсын Их Хурлын гишүүдээс асуулт болон санал гараагүй болно. 

Байнгын хорооноос гарах танилцуулгыг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 23 минутад хэлэлцэж дуусав.


Гурав.Хүүхдийн мөнгөн тэтгэмжийн талаар авах зарим арга хэмжээний тухай Улсын Их Хурлын тогтоолын төсөл /Улсын Их Хурлын гишүүн С.Бямбацогт нарын 11 гишүүд 2018.10.05-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төсвийн бодлого төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Төсвийн Нэгтгэлийн хэлтсийн  дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Санхүүгийн хөрөнгийн удирдлагын хэлтсийн дарга Б.Анар, Өрийн удирдлагын хэлтсийн дарга Б.Сүх-Очир, Санхүүгийн зах зээл, даатгалын хэлтсийн дарга Л.Сонор, Макро эдийн засгийн бодлогын газрын ахлах мэргэжилтэн Ж.Ганбаяр, Төсвийн орлогын хэлтсийн ахлах мэргэжилтэн Р.Мягмаржав, Төсвийн зарлагын хэлтсийн ахлах мэргэжилтэн Д.Дэгд, Төсвийн зарлагын хэлтсийн мэргэжилтэн Т.Батсүх, Төсвийн орлогын хэлтсийн мэргэжилтэн С.Тулга нар оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан нар байлцав.


Төслийн талаар Улсын Их Хурлын гишүүдээс асуулт болон санал гараагүй болно.
Хүүхдийн мөнгөн тэтгэмжийн талаар авах зарим арга хмжээний тухай Улсын Их Хурлын тогтоолын төсөлтэй холбогдуулан Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

Б.Чойжилсүрэн: 1.Улсын Их Хурлын гишүүн С.Бямбацогт нарын 11 гишүүдийн гаргасан, Төслийн “Хүүхдийн мөнгөн тэтгэмжийг өрхийн мэдээллийн нэгдсэн санд бүртгэгдсэн өрхийн 0-18 хүртэлх насны хүүхдийн мөнгөн тэтгэмж авах хүсэлт гаргасан хүүхэд бүрт 2018 оны … сарын …-ны өдрөөс эхлэн олгох асуудлыг олон улсын холбогдох байгууллагатай зөвшилцөн шийдвэрлэх асуудлыг судалж Улсын Их Хуралд танилцуулах гэсэн агуулгатай 1.1 дэх дэд заалтын дугаарыг 1 дэх заалт болгон доор дурдсанаар өөрчлөн найруулах:

“1.Нийгмийн халамжийн тухай хуулийн 13.1.5-д заасан хүүхдийн мөнгөн тэтгэмжийг өрхийн мэдээллийн нэгдсэн санд бүртгэгдсэн өрхийн 0-18 хүртэлх насны, хүүхдийн мөнгөн тэтгэмж авах хүсэлт гаргасан хүүхэд бүрт сар бүр бэлэн мөнгөөр олгосугай.” гэсэн саналыг дэмжье гэсэн санал хураалт явуулъя.

Зөвшөөрсөн

  9 

Татгалзсан

  5
Бүгд


14

64.3 хувийн саналаар дэмжигдлээ.

2.Улсын Их Хурлын гишүүн С.Бямбацогт нарын 11 гишүүдийн гаргасан, Төслийн “Нийгмийн халамжийн тухай хуулийн 13 дугаар зүйлийн 13.1.5-д заасан хүүхдийн мөнгөн тэтгэмжийг Монгол Улсын хүүхэд бүрт олгох зорилгоор дараах арга хэмжээг авч хэрэгжүүлэхийг Монгол Улсын Засгийн газар /У.Хүрэлсүх/-т даалгасугай.” гэсэн агуулгатай 1 дэх заалтын дугаарыг 2 дахь заалт болгон доор дурдсанаар өөрчлөн найруулах:

“2.Хүүхдийн мөнгөн тэтгэмж олгохтой холбогдуулан дараах арга хэмжээ авч хэрэгжүүлэхийг Монгол Улсын Засгийн газар /У.Хүрэлсүх/-т даалгасугай.” гэсэн саналыг дэмжье гэсэн санал хураалт явуулъя.

Зөвшөөрсөн

  9 

Татгалзсан

  5

Бүгд


14

64.3 хувийн саналаар дэмжигдлээ.

3.Улсын Их Хурлын гишүүн С.Бямбацогт нарын 11 гишүүдийн гаргасан, Төсөлд доор дурдсан агуулгатай 2.1 дэх дэд заалт нэмэх:

“2.1.Энэ тогтоолын 1 дэх заалтад заасан тэтгэмжийг 2020 оны 01 дүгээр сарын 01-ний өдрөөс эхлэн олгох”. гэсэн саналыг дэмжье гэсэн санал хураалт явуулъя.
Зөвшөөрсөн

  7

Татгалзсан

  7

Бүгд


14

50.0 хувийн саналаар дэмжигдсэнгүй.

Дээрх саналтай холбогдуулан Улсын Их Хурлын гишүүн Ж.Батзандангийн тавьсан асуултад Улсын Их Хурлын гишүүн С.Бямбацогт, Ж.Мөнхбат нар хариулж, тайлбар хийв.

Б.Чойжилсүрэн: Улсын Их Хурлын гишүүн С.Бямбацогтын гаргасан 3 дахь санал хураалтыг хүчингүй болгох нь зүйтэй гэсэн санал хураалт явуулъя. 

Зөвшөөрсөн

  8

Татгалзсан

  6

Бүгд


14

57.1 хувийн саналаар дэмжигдлээ.

3.Улсын Их Хурлын гишүүн С.Бямбацогт нарын 11 гишүүдийн гаргасан, Төсөлд доор дурдсан агуулгатай 2.1 дэх дэд заалт нэмэх:

“2.1.Энэ тогтоолын 1 дэх заалтад заасан тэтгэмжийг 2020 оны 01 дүгээр сарын 01-ний өдрөөс эхлэн олгох”. гэсэн саналыг дэмжье гэсэн санал хураалт явуулъя.

Зөвшөөрсөн

10 

Татгалзсан

  4

Бүгд


14

71.4 хувийн саналаар дэмжигдлээ.

4.Улсын Их Хурлын гишүүн С.Бямбацогт нарын 11 гишүүдийн гаргасан, Төслийн “Энэ зүйлийн 1-д заасан хүүхдийн мөнгөн тэтгэмжийг олгоход шаардагдах хөрөнгийг төсвийн ерөнхийлөн захирагчийн 2018 оны батлагдсан төсөвт багтаан зохицуулалт хийж олгох” гэсэн саналыг дэмжье гэсэн санал хураалт явуулъя. 

Зөвшөөрсөн

  9

Татгалзсан

  5

Бүгд


14

64.3 хувийн саналаар дэмжигдлээ.

5.Улсын Их Хурлын гишүүн С.Бямбацогт нарын 11 гишүүдийн гаргасан, Төслийн 1.3 дахь дэд заалтын “тэтгэмжийг цаашид 2019 оны … дугаар сарын… өдрөөс эхлэн” гэснийг “тэтгэмжийг олгоход шаардагдах санхүүжилтийг цаашид” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

  9

Татгалзсан

  5

Бүгд


14

64.3 хувийн саналаар дэмжигдлээ.

Сангийн сайд Ч.Хүрэлбаатар үг хэлэв.

6.Улсын Их Хурлын гишүүн С.Бямбацогт нарын 11 гишүүдийн гаргасан, Төсөлд доор дурдсан агуулгатай 3 дахь заалт нэмэх:

“3.Энэ тогтоол гарсантай холбогдуулан “Хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай” Монгол Улсын Их Хурлын 2018 оны 5 дугаар сарын 30-ны өдрийн 40 дүгээр тогтоолыг хүчингүй болсонд тооцсугай.” гэсэн саналыг дэмжье гэсэн санал хураалт явуулъя. 
Зөвшөөрсөн

  7
Татгалзсан

  6

Бүгд


13

53.8 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Мөнхбат Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 41 минутад хэлэлцэж дуусав.
Дөрөв.Засгийн газрын тусгай сангийн тухай хууль /Шинэчилсэн найруулга/-ын төсөл болон хамт өргөн мэдүүлсэн хуулийн төслүүд /Засгийн газар 2019.09.26-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Төсвийн Нэгтгэлийн хэлтсийн  дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Санхүүгийн хөрөнгийн удирдлагын хэлтсийн дарга Б.Анар, Өрийн удирдлагын хэлтсийн дарга Б.Сүх-Очир, Санхүүгийн зах зээл, даатгалын хэлтсийн дарга Л.Сонор, Макро эдийн засгийн бодлогын газрын ахлах мэргэжилтэн Ж.Ганбаяр, Төсвийн орлогын хэлтсийн ахлах мэргэжилтэн Р.Мягмаржав, Төсвийн зарлагын хэлтсийн ахлах мэргэжилтэн Д.Дэгд, Төсвийн зарлагын хэлтсийн мэргэжилтэн Т.Батсүх, Төсвийн орлогын хэлтсийн мэргэжилтэн С.Тулга нар оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд нар байлцав.


Хуулийн төсөлтэй холбогдуулан Улсын Их Хурлын гишүүн Ж.Батзандангийн тавьсан асуултад Төсвийн байнгын хорооны дарга Б.Чойжилсүрэн хариулж, тайлбар хийв.

Улсын Их Хурлын гишүүн Ж.Мөнхбат, Д.Оюунхорол нар үг хэлж, протоколд тэмдэглүүлэв.

Улсын Их Хурлын гишүүдийн гаргасан саналын дагуу Байнгын хорооноос асуудал эрхэлсэн агентлагт чиглэл өгөхөөр  тогтов.

Байнгын хорооноос гарах танилцуулгыг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 11 цаг 48 минутад хэлэлцэж дуусав.

Тав.Жижиг, дунд үйлдвэр, үйлчилгээг дэмжих тухай хуульд өөрчлөлт оруулах тухай хуулийн төсөл /Засгийн газар 2019.09.26-ны өдөр өргөн мэдүүлсэн, анхны хэлэлцүүлэг/
Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар байлцав.

Төслийн талаар Улсын Их Хурлын гишүүдээс асуулт болон санал гараагүй болно.

Улсын Их Хурлын гишүүн Б.Чойжилсүрэн хуулийн төслийг анхны хэлэлцүүлгээр нь батлах горимын санал гаргав.

Б.Чойжилсүрэн: Улсын Их Хурлын гишүүн Б.Чойжилсүрэнгийн гаргасан, Жижиг, дунд үйлдвэр, үйлчилгээг дэмжих тухай хуульд өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн горимын саналыг дэмжье гэсэн санал хураалт явуулъя.
Зөвшөөрсөн

  9

Татгалзсан

  5

Бүгд


14

64.3 хувийн саналаар горимын санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 50 минутад хэлэлцэж дуусав.

Зургаа.Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2019.09.26-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төсвийн бодлого төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Төсвийн Нэгтгэлийн хэлтсийн  дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Санхүүгийн хөрөнгийн удирдлагын хэлтсийн дарга Б.Анар, Өрийн удирдлагын хэлтсийн дарга Б.Сүх-Очир, Санхүүгийн зах зээл, даатгалын хэлтсийн дарга Л.Сонор, Макро эдийн засгийн бодлогын газрын ахлах мэргэжилтэн Ж.Ганбаяр, Төсвийн орлогын хэлтсийн ахлах мэргэжилтэн Р.Мягмаржав, Төсвийн зарлагын хэлтсийн ахлах мэргэжилтэн Д.Дэгд, Төсвийн зарлагын хэлтсийн мэргэжилтэн Т.Батсүх, Төсвийн орлогын хэлтсийн мэргэжилтэн С.Тулга нар оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.


Төслийн эцсийн хэлэлцүүлэгтэй холбогдуулан Улсын Их Хурлын гишүүдээс асуулт болон санал гараагүй болно.


Байнгын хорооноос гарах танилцуулгыг Улсын Их Хурлын гишүүн О.Батнасан Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 52 минутад хэлэлцэж дуусав.

Долоо.Монгол Улсын 2020 оны төсвийн тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төсөл /Засгийн газар 2019.09.26-ны өдөр өргөн мэдүүлсэн, анхны хэлэлцүүлэг/
Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.

Тогтоолын төсөлтэй холбогдуулан Улсын Их Хурлын гишүүдээс асуулт болон санал гараагүй.
Улсын Их Хурлын гишүүн Б.Чойжилсүрэн тогтоолын төслийг анхны хэлэлцүүлгээр нь батлах горимын санал гаргав.

Б.Чойжилсүрэн: Улсын Их Хурлын гишүүн Б.Чойжилсүрэнгийн гаргасан Монгол Улсын 2020 оны төсвийн тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төслийг анхны хэлэлцүүлгээр нь баталъя гэсэн горимын саналыг дэмжье гэсэн санал хураалт явуулъя.

Зөвшөөрсөн

11
Татгалзсан

3

Бүгд


14

78.6 хувийн саналаар горимын санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 54 минутад хэлэлцэж дуусав.

Найм.Татварын асуудлаар Захиргааны туслалцаа харилцан үзүүлэх тухай олон талт конвенцод нэгдэн орох тухай /Засгийн газар 2019.10.29-ний өдөр ирүүлсэн, зөвшилцөх, санал дүгнэлтийг Аюулгүй байдал, гадаад бодлогын байнгын хороонд хүргүүлэх/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төсвийн орлогын хэлтсийн дарга Б.Тэлмүүн, мөн хэлтсийн мэргэжилтэн Т.Бат-Оргил, Татварын ерөнхий газрын Татварын удирдлага, хамтын ажиллагааны газрын дарга Ц.Энхжавхлан нар оролцов.
Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар байлцав.
Конвенцод нэгдэх орох тухай гэрээний төслийн зөвшилцөх асуудлын талаар Сангийн сайд Ч.Хүрэлбаатар танилцуулав.
Танилцуулгатай холбогдуулан Улсын Их Хурлын гишүүдээс асуулт болон санал гараагүй болно.

Б.Чойжилсүрэн: Татварын асуудлаар Захиргааны туслалцаа харилцан үзүүлэх тухай олон талт конвенцод нэгдэн орох тухай гэрээний төслийг зөвшилцөх нь зүйтэй гэсэн санал хураалт явуулъя.

Зөвшөөрсөн

11

Татгалзсан

3

Бүгд


14

78.6 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ч.Хүрэлбаатар Аюулгүй байдал, гадаад бодлогын байнгын хороонд танилцуулахаар тогтов.


Хуралдаан 1 цаг 13 минут үргэлжилж, 19 гишүүнээс 14 гишүүн ирж, 73.6 хувийн ирцтэйгээр 12 цаг 00 минутад өндөрлөв. 


Тэмдэглэлтэй танилцсан:


ТӨСВИЙН БАЙНГЫН


ХОРООНЫ ДАРГА
    Б.ЧОЙЖИЛСҮРЭН


Тэмдэглэл хөтөлсөн:


ПРОТОКОЛЫН АЛБАНЫ


ШИНЖЭЭЧ

Б.БАТГЭРЭЛ
МОНГОЛ УЛСЫН ИХ ХУРЛЫН 2019 ОНЫ НАМРЫН
ЭЭЛЖИТ ЧУУЛГАНЫ ТӨСВИЙН БАЙНГЫН ХОРООНЫ

11 ДҮГЭЭР САРЫН 12-НЫ ӨДӨР /МЯГМАР ГАРАГ/-ИЙН

ХУРАЛДААНЫ ТЭМДЭГЛЭЛ

Б.Чойжилсүрэн: Төсвийн байнгын хорооны гишүүдийн энэ өдрийн амрыг эрье. Гишүүдийн ирц бүрдсэн тул Байнгын хорооны хуралдааныг нээснийг мэдэгдье. Сангийн сайдыг дуудъя, гишүүдийн ирц бүрдсэн байна.

Та бүхэнд хэлэлцэх асуудлыг танилцуулъя. 


1.Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төсөл. Засгийн газар 2019.09 дүгээр сарын 26-ны өргөн мэдүүлсэн, гурав дахь хэлэлцүүлэг.

2.Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн Газрын төлбөрийн тухай хуульд нэмэлт, өөрчлөлт оруулах тухай, Газрын төлбөрийн тухай хуульд өөрчлөлт оруулах тухай хууль хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай, Тусгай хамгаалалттай газар нутгийн тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай, Жолоочийн даатгалын тухай хуулийн зарим хэсэг, заалт хүчингүй болсонд тооцох тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд нэмэлт, өөрчлөлт оруулах тухай, Ажилласан жил, тэтгэврийн даатгалын шимтгэлийг нөхөн тооцох тухай хууль хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай, Зарим иргэдийн тэтгэврийн хэмжээг нэмэгдүүлэх тухай хуулийн төслүүд. Засгийн газар 2019 оны 9 дүгээр сарын 26-ны өдөр өргөн мэдүүлсэн, эцсийн хэлэлцүүлэг.

3.Хүүхдийн мөнгөн тэтгэмжийн талаар авах зарим арга хэмжээний тухай Улсын Их Хурлын тогтоолын төсөл. Улсын Их Хурлын гишүүн Бямбацогт нарын 11 гишүүд 2018 оны 10 дугаар сарын 5-ны өдөр өргөн мэдүүлсэн, анхны хэлэлцүүлэг.

4.Засгийн газрын тусгай сангийн тухай хуулийн /Шинэчилсэн найруулга/-ын төсөл болон хамт өргөн мэдүүлсэн Засгийн газрын тусгай сангийн тухай хууль хүчингүй болсонд тооцох тухай, Ирээдүйн тэтгэврийн нөөц сангийн тухай хууль хүчингүй болсонд тооцох тухай, Өрийн удирдлагын тухай хуульд өөрчлөлт оруулах тухай, Төсвийн тухай хуульд өөрчлөлт оруулах тухай, Үйлдвэрлэлийг дэмжих тухай хууль хүчингүй болсонд тооцох тухай, Агаарын бохирдлын төлбөрийн тухай хуульд өөрчлөлт оруулах тухай, Агаарын тухай хуулийн зарим зүйл хүчингүй болсонд тооцох тухай, Зээлийн батлан даалтын сангийн тухай хуульд өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Ойн тухай хуульд өөрчлөлт оруулах тухай, Тамхины хяналтын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай, Засгийн газрын тусгай сангийн тухай хууль /Шинэчилсэн найруулга/-ыг дагаж мөрдөх журмын тухай хуулийн төслүүд. Засгийн газар 2019 оны 9 дүгээр сарын 26-ны өдөр өргөн мэдүүлсэн, эцсийн хэлэлцүүлэг.


5.Жижиг, дунд үйлдвэр, үйлчилгээг дэмжих тухай хуульд өөрчлөлт оруулах тухай хууль. Энэ Байнгын хорооноос шинээр санаачлах шаардлага гарсан. Яагаад гэвэл Засгийн газар Төсвийн тухай хуультай Жижиг, дунд үйлдвэрлэлийг дэмжих тухай хуулийг татаж авсантай холбоотойгоор ишлэл, заалтууд өөрчлөгдөж байгаатай холбоотойгоор шинээр хууль санаачлахаас өөр аргагүй болсон.

6.Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төсөл. Засгийн газар 2019 оны 9 дүгээр сарын 26-ны өдөр өргөн мэдүүлсэн, эцсийн хэлэлцүүлэг.

7.Монгол Улсын 2020 оны төсвийн тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төсөл. Монгол Улсын Их Хурлын чуулганы хуралдааны дэгийн тухай хуулийн 25 дугаар зүйлийн 19-д заасны дагуу боловсруулсан, анхны хэлэлцүүлгийг хийх.

8.Татварын асуудлаар Захиргааны туслалцаа харилцан үзүүлэх тухай олон талт конвенцид нэгдэн орох тухай. Засгийн газар 2019 оны 10 дугаар сарын 29-ний өдөр ирүүлсэн, зөвшилцөх эсэх, санал дүгнэлтийг Аюулгүй байдал, гадаад бодлогын байнгын хороонд хүргүүлэхээр ийм 8 асуудлыг та бүхэнд санал болгож байна.


Хэлэлцэх асуудалтай холбогдуулж саналтай гишүүдийн нэрийг авъя. Алга байна. Сангийн сайдыг дуудъя, гишүүдийн ирц бүрдсэн.


Нэг.Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төсөл, гурав дахь хэлэлцүүлэг.

Ажлын хэсгийг танилцуулъя. Сангийн сайд Хүрэлбаатар, Сангийн яамны Төсвийн бодлого төлөвлөлтийн газрын дарга Ганбат, Эдийн засгийн бодлогын газрын дарга Батхүрэл, Санхүүгийн бодлогын газрын дарга Зоригтбат, Төсвийн хөрөнгө оруулалтын газрын дарга Түвдэндорж, Хөгжлийн санхүүжилтийн газрын дарга Батхүү, Хууль, эрх зүйн газрын дарга Энхболд, Төсвийн Нэгтгэлийн хэлтсийн  дарга Золбоо, Төсвийн зарлагын хэлтсийн дарга Санжаадорж, Төсвийн орлогын хэлтсийн дарга Тэлмүүн, Санхүүгийн хөрөнгийн удирдлагын хэлтсийн дарга Анар, Өрийн удирдлагын хэлтсийн дарга Сүх-Очир, Санхүүгийн зах зээл, даатгалын хэлтсийн дарга Сонор, Макро эдийн засгийн бодлогын газрын ахлах мэргэжилтэн Ганбаяр, Төсвийн орлогын хэлтсийн ахлах мэргэжилтэн Мягмаржав, Сангийн яамны Төсвийн зарлагын хэлтсийн ахлах мэргэжилтэн Дэгд, Сангийн яамны Төсвийн орлогын хэлтсийн мэргэжилтэн Тулга, Сангийн яамны Төсвийн зарлагын хэлтсийн мэргэжилтэн Батсүх гэсэн ийм ажлын хэсэг байгаа юм байна.

Сангийн сайдыг ирэх хооронд та бүхэнд дэг танилцуулъя. Дэгийн тухай хуулийн 25.9.3 дээр “гурав дахь хэлэлцүүлгээр Төсвийн байнгын хороо нэгдсэн хуралдааны хоёр дахь хэлэлцүүлгээр олонхын дэмжлэг авсан саналыг төсвийн төсөлд нэмж тусган төслийн эцсийн хувилбарыг танилцуулгын хамтаар нэгдсэн хуралдаанд оруулна” гэсэн ийм дэгтэй байгаа. Хоёрдугаар хэлэлцүүлэг дээр бүх нэмж, хасдаг өөрчлөлт оруулдаг юмнуудыг шийдсэн. Одоо энэ бол дэмжигдсэн саналыг танилцуулж байгаа учраас.

Нэгдсэн хуралдааны хоёр дахь хэлэлцүүлгээр олонхын дэмжлэг авсан саналыг төсвийн төсөлд нэмж тусган, төслийн эцсийн хувилбарыг боловсруулан та бүхэнд тараасан гишүүд ээ.

Төслийн эцсийн хувилбартай холбогдуулан саналтай гишүүдийн нэрсийг авъя. Баттөмөр, Батнасан гишүүдийг оруулъя. Баттөмөр гишүүн асуултаа асууя.

Б.Баттөмөр: Бид нар үндсэндээ энэ төсвөө батлаад төгсгөлийн шат руу орж байна л даа. Энэ жилийн төсөв бол Төсвийн тогтвортой байдлын хуульд заасан шаардлагыг хангаж байгаа. 2019 оны 5 сарын 19-нд баталсан Төсвийн хүрээний мэдэгдэл, 2021, 2022 оны төсвийн төсөөлөлтэйгөө нийцэж байгаа. Орлого, зарлага нэмэгдэж, урсгал зардал нэмэгдсэн ийм л төсөв болж байгаа л даа.

Манай төсөв бол бусад орнуудын төсөвтэй ингээд харьцуулах юм бол жижигхэн төсөв. Гэхдээ манай Монгол Улсын түүхэнд байгаагүй 12.8 их наяд төгрөгийн орлоготой, 13.9 их наяд төгрөгийн зарлагатай. Манай Монголын түүхэнд байгаагүй ийм том төсөв болж байна л даа. 2020 оны төсвийн орлого нь 2019 оны батлагдсан төсвөөс 2 их наяд буюу 24 хувиар нэмэгдчихэж байгаа. 2019 оны хүлээгдэж байгаа гүйцэтгэлээсээ 1.5 их наяд буюу 15.1 хувиар өсөхөөр тооцсон нь ингээд том төсөв гэж ингэж үзээд байгаа юм л даа.

Ер нь төсвийн орлогын биелэлтэд эрсдлүүд байгаа. Энэ нь бол яахав мэргэжлийн байгууллагуудын хийсэн судалгаагаар 2020 онд дэлхийн эдийн засаг саарах, энэнтэй уялдаж манай экспортын гол түүхий эдийн хэмжээ багасах, үнэ унах, нүүрс, зэсийн үнэ буурах ийм таамаглалууд байгаа. Мөн энэ оны төлөвлөлтөөс нэлээд их хэмжээгээр өсгөж нүүрсний хэмжээг 42 сая тонноор авсан нь бас эрсдэл үүсэж болзошгүй гэсэн ийм зүйлийг би хэлэх гэж байгаа юм.

2020 оны төсвийн зарлагыг 2019 оны төсвийн зарлагатай харьцуулахаар 2.3 их наяд төгрөгөөр нэмэгдсэн байгаа юм л даа. Зарлагын бүтцийг аваад үзэхээр урсгал зардал бол 1.7 их наядаар нэмэгдэж байгаа юм л даа. Тэгэхээр бид нар ер нь зайлшгүй гарах зардал гээд үзэхээр орлогоосоо давсан ийм зардлыг бид үйлдвэрлээд байгаа юм биш үү гэсэн ийм юмнууд энд харагдаж байна л даа.  Төгсгөлд нь би энд санасан, бодсоноо ярьсан нь зүйтэй гэж бодож байгаа юм л даа. Ийм учраас судалгаа хийж зөв болгох, төсвийн тэнцвэрийг зөв олох энэ чиглэлд зайлшгүй хийх шаардлагатай гэж ингэж үзэж байна.

Өнөөдрийн төсвийн алдагдал бол дотоодын нийт бүтээгдэхүүний 5.1 хувьтай. Судалгаа хийвэл энэ зарлагыг бууруулах замаар төсвийн алдагдлын хэмжээг бас бууруулах боломж байна гэж ингэж үзэж байгаа юм л даа. Энд нэг ажиглагдаж байгаа юм бол сүүлийн үед энэ төсөвт Монголын цахимжих ажил их хэмжээгээр явагдаж байна л даа. Цахимжих хэрээр орон тоо хэмнэгдэж бүтээмж дээшлэх ёстой. Гэтэл манайд бүр эсрэгээрээ орон тоо нь хэмнэгддэггүй, бүтээмж нь дээшилдэггүй ийм буруу дүр зураг харагдаад байгаа байхгүй юу. Цалингийн хэмжээ гэхэд л жил болгоны 20 орчим тэрбум төгрөг хэмнэгдээд байгаа юм. Тэгэхээр бид орон тоогоо илүү төлөвлөөд байгаа юм биш биз дээ? Сангийн яамыг би нэг их буруутгаад байх юм алга. Ер нь харьяа яамдаас ирсэн саналууд нь хэтэрхий их ирээд байгаа юм биш үү гэсэн ийм зүйлийг хэлэх гэж байгаа юм. Төсвийн хөрөнгө оруулалтаар 1.8 их наяд төгрөгийн төсөл, арга хэмжээг санхүүжүүлнэ. 
Энэ бол бас багагүй, урьд, урьд жилийнхээс хамаагүй ихэссэн байгаа. Энд нэг ярих ёстой зүйл концесс гэж байгаа юм. Концессыг доллараар хийчихсэн. Энэ ханшийн зөрүүгээс гэхэд л 81 тэрбум төгрөг одоо алдчихаж байна шүү дээ. Ийм, ийм засах юмнууд байна. Сургууль, цэцэрлэгийн барилгыг.
Б.Чойжилсүрэн: Баттөмөр гишүүнд 1 минут нэмж өгье.

Б.Баттөмөр: Сургууль, цэцэрлэгийн барилгуудыг нэг стандартад оруулах ийм шаардлагатай. 100 хүүхдийн цэцэрлэг, 320 хүүхдийн сургууль гээд үзэхэд ер нь ижил байж болно. Юугаараа өөр байх вэ гэхээр газрын хөрсний шинжилгээнээс гарах хариутай холбоотой. Хоёр дахь асуудал тээврийн зардал. Энэ хоёр холбогдох коэффициентүүдээрээ үржүүлээд ингээд гаргаад явчихвал нэг стандартад орчих юм биш үү. Өнөөдөр зарим газар 100 хүүхдийн цэцэрлэгийг 700, 800, 900 сая төгрөгөөр барьж байхад зарим газар 1.7 тэрбум төгрөгөөр барьж байна шүү дээ. Тэгэхээр тээврийн зардал, тэр суурийн хүчитгэлд ийм хэмжээний зардал гарахгүй шүү дээ. Тийм учраас энд тэнд газруудад баригддаг ижил стандартын зүйлүүдийг нэг стандартад оруулах нь цаашдаа төсвийн төлөвлөлтөд хэрэгтэй болов уу гэсэн ийм санаануудыг хэлэх гэж байгаа юм.

Б.Чойжилсүрэн: Баттөмөр гишүүн асуулт асуулаа. Голдуу санал байна даа. Батзандан гишүүн асуултаа асууя.

Ж.Батзандан: Надад асуугаад байх юм алга аа. Гэхдээ гурван зүйлийг тэмдэглэн хэлье гэж бодож байна. 2020 оны төсвийг баталсан нөхцөл байдал, одоо бидний гар дээр гуравдугаар хэлэлцүүлэг рүү орж байгаа энэ төсвийн төслийг харахад бидний амьдралдаа харсан хамгийн үрэлгэн, бодлогогүй, сонгуулийн төсөв байлаа гэж харагдаж байгаа юм. Сонгуулийн төсөв. Ямар ч шинэ бодлого энэ төсвийн төслөөс харагдахгүй байна. Маш үрэлгэн төсөв. Ялангуяа хоёрдугаар хэлэлцүүлгийн үед бараг хулгайн замаар гэж хэлж болно, эрх мэдэл бүхий Засгийн газрын сайд нарын шургуулсан олон юм орж ирсэн байна.
Би хатуухан хэлье. Ер нь жаахан ичгэвтэртэй төсөв батлагдан гарч байна шүү. Олон жил эрх баригч нам сөрөг хүчин байхдаа олон сайхан шүүмжлэл хэлдэг байсан. Бүтээн байгуулалтын төсөвт өртгүүдийг нэг стандартад оруулах тухай олон жил ярьсан. Энэ төсвийг харахад нэг стандартад, нэг хэмжүүрт орсон юм алга аа. Завхан аймагт барих цэцэрлэг нэг өөр өртөгтэй, Увсад барих цэцэрлэг нэг өөр өртөгтэй, Улаанбаатарын цэцэрлэг нэг өөр өртөгтэй. Тэрбум, тэрбумаар хоорондоо ялгаатай ийм бодлогогүй төсөв харагдаж байна гэдгийг би хэлэхийг хүсэж байна.
Дээрээс нь, Засгийн газрын сайд нар бас ялангуяа хэдэн сайд бас ичих нүүртэй байх хэрэгтэй гэдгийг бас хэлмээр байна. Бусад гишүүдийн тойрог дээр тавьсан оруулсан хөрөнгө оруулалтын хэмжээ, сайд нарын өөрийнхөө тойрог дээр тавьсан хөрөнгө оруулалтын хэмжээ хоёр тэнгэр, газар шиг зөрүүтэй харагдаж байна. Би олон Засгийн газрыг үзсэн шүү. Яг энэ Засгийн газар шиг ичих нүүргүй ийм төсөв оруулж ирж байгаа Засгийн газар ойрын хэдэн жил харагдаагүй шүү. Дэндүү байна шүү, дэндүү байна.
Сангийн сайд миний хажууд сууж байна. Сая Цэцийн шийдвэртэй холбоотой АМНАТ өөрчлөгдсөнтэйгөөр холбоотойгоор төсвийн алдагдал нэмэгдэнэ гэж Сангийн сайд хэвлэл, мэдээллээр яриад байгаа. Энийгээ яг тодорхой Улсын Их Хурлын гишүүдэд ойлгомжтой тайлбарла аа. Бусад гишүүдийн чинь, зарим дарга нарын ярьж байгаа тайлбар нэг өөр байгаа. Сангийн сайдын ярьж байгаа тайлбар нэг өөр байгаа гэх мэт. Дээрээс нь зарим нэг сайд нарын тоног төхөөрөмжийг хөрөнгө оруулалт л гэнэ. Салбартаа их наяд, их наядаар хөрөнгө оруулалтын төсөв тавиулчихаад дээрээс нь юунд зарцуулагдах нь мэдэгдэхгүй ерөнхий хөрөнгө оруулалтуудыг энд, тэнд их суулгасан байна. Их засварын хөрөнгө оруулалт л гэнэ, тоног төхөөрөмжийн хөрөнгө оруулалт л гэнэ, тодорхойгүй. Аль эмнэлэгт, хаана, ямар тоног төхөөрөмж өгөх гэж байгаа нь тодорхойгүй.
Нийслэлд 50 тэрбумыг өгөхөөр улсын төсөвт суулгасан байгаа юм. Нийслэлийн бүтээн байгуулалтад мөнгө хэрэгтэйг бид ойлгож байгаа. Энэ хөрөнгө оруулалтын зарцуулалтыг тодорхой болгож задаргааг нь бид хармаар байна, Төсвийн байнгын хорооны дарга аа. Дэндүү ерөнхий, дэндүү бодлогогүй, дэндүү үрэлгэн төсөв батлагдлаа шүү. Энийг шинэ намын төлөөллийн хувьд би хариуцлагатайгаар хэлье. Төсвийн гүйцэтгэл дээр алдаагаа засаж явахыг хичээгээрэй гэж бас захиж хэлэхийг хүсэж байна.
Б.Чойжилсүрэн: АМНАТ энэнтэй холбоогүй. Батзандан гишүүн санал хэлчихлээ. Батнасан гишүүн асуулт асууя.
О.Батнасан: Баярлалаа. Ширхэг хадаас ч илүү тавиагүй ээ. Тэгээд бидний төсвийг яахав, гишүүдийнхийг үзнэ гэвэл Батзандан гишүүн үзнэ биз. Би бас хэлээд л байгаа. Аймаг, сум, багт хүн амьдарч байгаа болохоор нийгмийн салбарын хэдэн байшинтайгаа ноцолдсоор байж таарч байгаа юм. Үнэхээр үнэн. Бас хэлээд байгаа зарим үг нь үнэн л дээ. Монгол Улсыг хөгжүүлье гэвэл бүсээ чангалах хэрэгтэй. Макро түвшинд төсвөө төлөвлөх хэрэгтэй. Даанч болохгүй юм. Хотын гишүүд нь орж ирээд гурван ээлжийн сургуультай гээд, хөдөөгийнхөн болохоор хэвтэх эмнэлэг байхгүй, тааз нь нураад уначихсан гээд ингээд зовлон яриад байгаа болохоор болохгүй юм аа, их төвөгтэй юм.
Нийгмийн даатгалын шимтгэлтэй холбоотой нэг асуудал яримаар байгаа юм. Үнэхээр аж ахуйн нэгжүүд өнөөдөр юунд туйлдаж байна вэ гэвэл татварт туйлдаж байгаа, үнэн. Гэхдээ төлөх ёстой хүмүүс нь татвараа төлнө. Манайх Олон улсын валютын сангийн хөтөлбөрөөс миний ойлгож байгаагаар бол 5 сард гарах ёстой. Нийгмийн даатгалын шимтгэл 2018 онд 2 хувь, 2019 онд 1 хувь, 2020 онд 2 хувь нэмэгдэхээр байгаа Сангийн сайд аа. Олон улсын валютын сангийнхантай та бүхэн уулзахдаа ядаж энэ 2020 онд нэмэгдэх нийгмийн даатгалын шимтгэлийг нэмэгдүүлэхгүй байх талаар яриа хэлэлцээр хийж үзэв үү? 
Яагаад гэхээр аж ахуйн нэгж эрхлэгчид чинь 13.5 хувийн татвар нийгмийн даатгалд, хувь хүн болохоор 12,5 хувь, нийтдээ 26 хувийн нийгмийн даатгал. Дээр нь хүн амын орлогын албан татвар чинь дунджаар 8 хувь байгаа байх. Ингээд бараг 35 хувь руугаа дөхөж байгаа юм. 100 хувь цалин авлаа гэхэд 35 хувийг нь татварт төлнө гэсэн үг. Энэ цаанаа жижиг, дунд бизнес эрхлэгчид, аж ахуй эрхлэгчид, хувь хүмүүсийн яг карманых нь, амьжиргааных нь мөнгөтэй ноцолдож байгаа татвар учраас явдалтай. 5 сард бид Олон улсын валютын сангийн санхүүгийн өргөтгөсөн хөтөлбөрөөс гарах байх. Тэгээд гарахаар энэ нийгмийн даатгалын шимтгэл 2 хувиараа нэмэгдээд явах уу, эсхүл тухайн үед нь хуульд өөрчлөлт оруулах уу, бууруулах уу гэсэн ийм асуудал байгаа юм. Хариулт авъя. Баярлалаа.

Б.Чойжилсүрэн: Батнасан гишүүний асуултад хэн хариулах вэ? Хүрэлбаатар сайд хариулах уу?
Ч.Хүрэлбаатар: Эхлээд би Батзандан гишүүний асуултад харуилчихъя. 11 сарын 1-ээс эхлээд АМНАТ төсөвт орохоо больсон. 2013 онд АМНАТ-ын орлогоор 1.3 их наяд төгрөг орж ирэхгүй, яг энэ Цэцийн шийдвэрээрээ явах юм бол. Уг нь “газрын хөрсөн доорх баялгийг ард түмний мэдэлд байна, төрийн өмч байна” гэдэг энэ заалтыг хэрэгжүүлдэг гол заалтыг огт авахгүй болгоод хаячихсан байгаа шүү гэдгийг би хэлнэ. Улсын Их Хурлын чуулган дээр ч гэсэн би энэ АМНАТ-ын асуудлыг яаралтай шийдэх тухай асуудлаар саналаа хэлнэ гэж бодож байгаа.

Хоёрдугаарт нь, нийгмийн даатгалын шимтгэл. Нийгмийн даатгалын шимтгэл бол улсын төсвийн орлого биш. Энэ нь өөрөө Үндэсний хороо, олон талын төлөөлөлтэй Үндэсний хороон дээрээ шийдэгдээд явдаг. Энэ тэтгэвэр олгоход зориулагдсан ийм мөнгө. Харин Нийгмийн даатгалын сан бол өөрөө улсын төсвөөсөө татаастай явж байгаа. 600 орчим тэрбум төгрөгийн алдагдалтай явдаг. Хэрвээ Улсын Их Хурлаас бид нар энэ Нийгмийн даатгалын сангаас гарах зардлыг улам л нэмээд байх юм бол энэ сан өөрөө алдагдалтай явах ийм л сан байгаа юм. 

Тэгээд Олон улсын валютын сангийн хөтөлбөрт 2017 оны хавар орохдоо энэ Нийгмийн даатгалын сангийн шимтгэлийг нэмэх хуулийг 2017 оны 5 дугаар сард байх, батлуулчихсан. Түүгээрээ хэрэгжээд явж байгаа ийм зүйл байгаа. Яг Нийгмийн даатгалын сангийн бодит байдлыг би Чинзориг сайдыг илүү тодорхой хариулах байх гэж бодож байгаа. Нийгмийн даатгалын шимтгэлээс орж ирж байгаа мөнгө бол улсын төсвийн орлого биш ээ гэдгийг би хэлье. Ер нь энэ улсын төсвөөс Нийгмийн даатгалын санд өгч байгаа мөнгө бол жил болгон л нэмэгдэж байгаа ийм байдалтай байгаа. 2017 оны 5 сард нэг хууль батлагдсан, түүгээрээ л явж байгаа.

Б.Чойжилсүрэн: Хүрэлбаатар аа, ингээд нялцганалгүй шууд хэлчихээч. Энэ 20 байсныг 25 хувь болгосон, буцааж буулгаж чадахгүй ээ. 600 тэрбум төгрөгийн татаастай байна, одоо улам татаас чинь хүн амын насны бүтцийн онцлогоос шалтгаалаад чадахгүй юм байна лээ. Эсхүл тэтгэвэргүй болъё гээд хэлчихгүй юу.
Асуулт, хариулт хаачихсан даа. Оюунхорол гишүүний нэрийг оруулаад, Батзандан гишүүн дараа нь 1 минут тодруулъя.
Д.Оюунхорол: Би сая Хүрэлбаатар сайдын хариултаас бас нэг юм тодруулмаар санагдаж байна лдаа. Ер нь Нийгмийн даатгалын шимтгэлийн татвар нэмэгдэж байгаатай холбоотой бас нийгэмд бол тодорхой хэмжээний бухимдал үүсэж байна. Хүмүүс бол хууль батлагдах үед энийг сайн анзаардаггүй, яг өөрийнх нь карманаас гарахаар болоод эхэлмэгц энэ бол бас нэлээн ийм хүнд сэдэв, асуудал дагуулж байна. Тэгэхээр сая Хүрэлбаатар сайд хэллээ. Энэ төрлийн татвар нэмэгдсэнээр улсын төсвийн орлогод ордоггүй. Тийм учраас энэ бол манай яаманд хамааралгүй шүү гэж хэлж байна гэж би ойлгож байна.
Ер нь 2017 онд баталсан тэр хууль бол нийгмийн даатгалын шимтгэлийг Олон улсын валютын сангийн хэлэлцээрт орсонтой холбоотойгоор нэмэх шаардлагатай, эрсдэл үүсэж байна гэж үзэж нэмэх ийм шийдвэр гарсан гэж би ойлгож байгаа. Одоо бол  2018 онд 1 хувиар, 2019 онд 2 хувиар, одоо 2 хувиар ингээд нийтдээ 5 хувиар нэмэгдэхэд сая манай гишүүдийн яриад байгаа шиг ингээд ер нь 1 сая төгрөгийн цалинтай хүн бол 35 хувиар татварын орлого нь нэмэгдэж байна гэсэн үг, татвар нэмэх боломж нэмэгдэж байна гэсэн үг шүү дээ. Энэ бол хүний амьдралд асар том татвар болж байна. Тийм учраас бид нарт яг үнэндээ өнөөдөр валютын ханш өсөж байгаа, инфляц нэмэгдэж байгаа ийм цаг үед худалдан авах чадвар чинь буурч байгаа, амьжиргааны түвшин доошилж байгаа ийм үед бас хүнд байна гээд байгаа энэ шийдвэрийг харгалзаж үзээд энэ хууль хэрэгжсэний дараа хуулийн шинэ төсөл өргөн барьж өөрчлөх ийм боломж байгаа юу, Хүрэлбаатар сайд аа? Нийгмийн даатгалын шимтгэлийн хувь хэмжээг ядаж 2020 оны 2 хувийг нэмэхгүй байх ийм боломж байна уу гэж л асуух гээд байгаа юм. Тэгээд Хөдөлмөр, нийгмийн хамгааллын сайд алга байна л даа. Энэ дээр л нэг тодорхой хариулт аваадахмаар байна.
Б.Чойжилсүрэн: Хүрэлбаатар сайд хариулъя.
Ч.Хүрэлбаатар: Нийгмийн даатгалын салбарын энэ шинэчлэлийн асуудлыг Чинзориг сайд өөрөө хариулах нь зүйтэй. Би одоо хүний өмнөөс орж ирж юмнууд яримгүй байх юм. Тэгээд орж ирж өөрөө энэ дээр ярих хэрэгтэй шүү дээ. Би хэд хэдэн удаа өөрсдөөс нь асууж байсан. Яг энэ салбарын шинэчлэлийг та нар яг яаж харж байгаа юм бэ, яаж хийе гэж бодож байгаа юм бэ гэж.

Б.Чойжилсүрэн: Батзандан гишүүн тодруулъя.

Ж.Батзандан: 2020 оны улсын төсвийн гүйцэтгэлтэй холбоотой хоёр том асуудал үүсэж байгаа юм. Та нар 2020 онд Нийгмийн даатгалын сангийн шимтгэлийг 2 хувиар нэмэгдүүлнэ гэж ярьж байна. Гадаа гудамж руу гараад хар аа. Аж ахуйн нэгжүүд чинь хаалгаа барьж байна, бизнес эрхлэгчид, иргэдийн амьдрал өдрөөс өдөрт доройтож байна. 2018 оноос эхэлсэн энэ татварыг чинь төлөх чадвартай нэг ч аж ахуйн нэгж, нэг ч иргэн байхгүй болсон. Эдийн засаг чинь хумигдаж байна. Магадгүй та нар ард түмний нуруун дээр татвар тохоод алдагдлаа нөхнө гэж бодож байж магадгүй. Боломжгүй болсон гэдгийг би хариуцлагатайгаар хэлье. Наад нийгмийн даатгалын шимтгэлийнхээ нэмэгдлийг 2020 онд бууруулах нь зүйтэй гэдэг байр суурьтай байгаагаа илэрхийлье. Хоёрдугаарт, АМНАТ-ын асуудал дээр Цэцийн шийдвэр.

Б.Чойжилсүрэн: Батзандан гишүүнд 1 минут нэмж өгье.
Ж.Батзандан: АМНАТ-ын асуудал дээр Цэцийн шийдвэр гарсан. Улсын Их Хурал хуульдаа өөрчлөлт оруулахаас өөр аргагүй болсон гэдэг нь тодорхой байгаа. Үүнээс үүдэлтэй төсвийн орлогын тасалдлыг юугаар нөхөх вэ гэдэг бодлогоо одоо ярихгүй бол бидний өнөөдөр батлах гэж байгаа 2020 оны төсвийн хууль чинь хэрэгжих боломжгүй болно. Ийм хуурамч, хулхи, худал төсөв батлах шаардлагагүй ээ, Сангийн сайд аа. Тийм учраас төсвийн орлогын тасалдлаа юугаар нөхөх юм бэ гэдэг бодлогоо одоо ил тод ярь аа.

Б.Чойжилсүрэн: Гишүүд санал хэлж дууслаа.

Төслийг гурав дахь хэлэлцүүлэгт бэлтгэсэн талаар Байнгын хорооноос санал, дүгнэлт гарна. Улсын Их Хурлын нэгдсэн чуулганд Тогтохсүрэн гишүүн та танилцуулчих уу?
Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төслийн гурав дахь хэлэлцүүлгийг хэлэлцэж дууслаа.

Хоёр.Монгол Улсын 2020 оны төсвийн төслийн хамт өргөн мэдүүлсэн хуулийн төслүүд /эцсийн хэлэлцүүлэг/

Ажлын хэсгийн бүрэлдэхүүнийг уншиж танилцуулсан байгаа. Нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд нэмж тусган хуулийн төслийн эцсийн хувилбарыг боловсруулан та бүхэнд тараасан.


Дагасан хуулиудын эцсийн хэлэлцүүлэг дээр саналтай гишүүн байна уу? Алга байна. 


Хуулийн төслүүдийг эцсийн хэлэлцүүлэгт бэлтгэсэн талаар Байнгын хорооноос санал, дүгнэлт гарна. Дүгнэлтийг Баттөмөр гишүүн та урьд нь уншсан юм чинь уншчих уу? Нэгдсэн хуралдаанд Баттөмөр гишүүн танилцуулъя.


Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн Газрын төлбөрийн тухай хуульд нэмэлт, өөрчлөлт оруулах тухай, Газрын төлбөрийн тухай хуульд өөрчлөлт оруулах тухай хууль хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай, Тусгай хамгаалалттай газар нутгийн тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай, Жолоочийн даатгалын тухай хуулийн зарим хэсэг, заалт хүчингүй болсонд тооцох тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд нэмэлт, өөрчлөлт оруулах тухай, Ажилласан жил, тэтгэврийн даатгалын шимтгэлийг нөхөн тооцох тухай хууль хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай, Зарим иргэдийн тэтгэврийн хэмжээг нэмэгдүүлэх тухай хуулийн төслүүдийн эцсийн хэлэлцүүлгийг хэлэлцэж дууслаа.

Гурав. Хүүхдийн мөнгөн тэтгэмжийн талаар авах зарим арга хэмжээний тухай Улсын Их Хурлын тогтоолын төслийн анхны хэлэлцүүлэг

Ажлын хэсэг түрүүчийн хуулиуд дээр байсан ажлын хэсэг байгаа. Улсын Их Хурлын тогтоолын төсөлтэй холбогдуулан хууль санаачлагчаас асуулт асуух гишүүдийн нэрсийг авъя.


Асуулттай гишүүд байна уу? Асуулт асуугаад, дараа нь зарчмын зөрүүтэй санал гаргах юм байна. Бямбацогт гишүүн асуулт асууя. 

Энэ ингэсэн байна шүү, дараалалд өөрчлөлт оруулаад одоо Бямбацогт нарын гишүүний өргөн барьсныг хэлэлцэж эхэлж байгаа юм байна. Тийм учраас та өөрөө өөрөөсөө асуулт асуухгүй. Асуулттай гишүүн байхгүй учраас зарчмын зөрүүтэй саналын томьёолол гаргах гэж байна уу, та?


Бямбацогт гишүүн өргөн барьснаас хойш бараг 1 жил орчим хугацаа өнгөрсөн учраас тодорхой хэмжээний зарчмын зөрүүтэй саналууд гаргах шаардлага гарсан юм байна. Уншиж танилцуулъя.
1.Төслийг хүүхдийн мөнгөн тэтгэмжийг өрхийн мэдээллийн сан нэгдсэн санд бүртгэгдсэн, өрхийн 0-18 хүртэлх насны хүүхдийн мөнгөн тэтгэмж авах хүсэлт гаргасан хүүхэд бүрт 2018 оны … сарын …-ны өдрөөс эхлэн олгох асуудлыг олон улсын холбогдох байгууллагатай зөвшилцөн шийдвэрлэх асуудлыг судалж Улсын Их Хуралд танилцуулах гэсэн агуулгатай 1.1.1 дэх дэд заалтын дугаарыг 1 дэх заалт болгон доор дурдсанаар өөрчлөн найруулах:
1.Нийгмийн халамжийн тухай хуулийн 13.1.5-д заасан хүүхдийн мөнгөн тэтгэмжийг өрхийн мэдээллийн нэгдсэн санд бүртгэгдсэн өрхийн 0-18 хүртэлх насны хүүхдийн мөнгөн тэтгэмж авах хүсэлт гаргасан хүүхэд бүрт сар бүр бэлэн мөнгөөр олгосугай. Санал гаргасан Улсын Их Хурлын гишүүн Бямбацогт гэсэн ийм санал байгаа юм байна. Санаачилсан гишүүд Бямбацогт, Мөнхбат нарын гишүүд.
Дэмжье гэсэн санал хураалт явуулъя.

Санал хураалтад 14 гишүүн оролцож, санал 64.3 хувиар дэмжигдлээ.

2.Төслийн нийгмийн халамжийн тухай хуулийн 13 дугаар зүйлийн 1.1.5-д заасан хүүхдийн мөнгөн тэтгэмжийг Монгол Улсын хүүхэд бүрт олгох зорилгоор дараах арга хэмжээг авч хэрэгжүүлэхийг Монгол Улсын Засгийн газар /У.Хүрэлсүх/-т даалгасугай гэсэн агуулгатай 1 дэх заалтын дугаарыг 2 дахь заалт болгон доор дурдсанаар өөрчлөн найруулах:
“2.Хүүхдийн мөнгөн тэтгэмж олгохтой холбогдуулан дараах арга хэмжээ авч хэрэгжүүлэхийг Монгол Улсын Засгийн газар /У.Хүрэлсүх/-т даалгасугай”. Санал гаргасан Улсын Их Хурлын гишүүн Бямбацогт, Мөнхбат нарын гишүүд. 
Дэмжье гэдгээр санал хураалт явуулъя.

Санал хураалтад 14 гишүүн оролцож, санал 64.3 хувиар дэмжигдлээ.
3.Төсөлд доор дурдсан агуулгатай 2.1.1 дэх дэд заалт нэмэх:
“2.1.Энэ тогтоолын 1 дэх заалтад заасан тэтгэмжийг 2020 оны 1 дүгээр сарын 1-ний өдрөөс эхлэн олгох”. Санал гаргасан Улсын Их Хурлын гишүүн Бямбацогт, Мөнхбат нарын гишүүд.

Батзандан гишүүн саяын саналаар асуулт асууя. Батзандан гишүүнд микрофон өгье.

Ж.Батзандан: Хүүхдийн мөнгийг хүүхэд болгонд өгөх саналыг хүүхэдтэй хүн болгон дэмжиж байгаа байх аа. Гэхдээ өнгөрсөн он жилүүдэд эдийн засгийн хүндрэлээс болж хүүхдийн мөнгийг хүүхэд болгонд өгөх боломжгүй байгаа тухай шийдвэрүүд их гардаг байсан л даа. Валютын сангаас асууна гэж. Одоо яг эдийн засаг чинь хангалттай сайжирчихсан уу? Өнгөрсөн жилийн төсвийн алдагдал чинь 2 их наяд л байсан. Энэ жилийн төсвийн алдагдал чинь бас 2 их наяд л байна. Өчнөөн үрэлгэн төсөв, мөнгө тавих болохоороо Валютын сангаас асуудаггүй хэрнээ хүүхдийн мөнгө дээр 20 тэрбумыг нэмэх тухайгаа Валютын сангаас асууна гэж оруулж ирж байгаа юм.

Энэ дарга нарын, сайд нарын үрэлгэн төсвүүдийг Валютын сангаас асуухгүй юм уу? Капитал банкинд тавиад 340 тэрбумыг хулгайд алдчихсанаа Валютын санд хэлэхгүй юм уу? Хүүхдийн мөнгийг нэмэх болохоороо Валютын сантай зөвшилцөнө гэж ийм ядарсан бодлого гаргадгаа одоо боль оо. Валютын сангаас асууна гэж 1 дүгээр зүйл, заалт чинь орчихсон байна. Тэтгэмж авах хүсэлт гаргасан хүүхэд бүрт 2018 оноос эхлэн тооцож олгох асуудлыг олон улсын холбогдох байгууллагатай зөвшилцөнө гэж. Өөр бусад хулгайгаа зөвшилц өө. Хүүхдийн мөнгийг олгох асуудал дээр Валютын сантай зөвшилцөөд байх юм байхгүй ээ. Энийгээ олгоод явах нь зүйтэй гэдэг байр суурьтай байгаа.
Б.Чойжилсүрэн: Бямбацогт гишүүн хариулъя. 

С.Бямбацогт: 2018 оны 10 сард Улсын Их Хурлын гишүүн Бямбацогт, Амарзаяа, Баатарбилэг, Батнасан, Мөнхбат, Мөнхцэцэг, Оюунхорол, Раднаасэд, Солтан, Мөнхбаатар, Л.Энх-Амгалан нарын гишүүд Хүсэлт гаргасан хүүхэд болгонд хүүхдийн мөнгө олгох хуулийн төслийг санаачилж, Улсын Их Хуралд өргөн барьсан. 2018 оны 10 сард эхний хэлэлцэх эсэх нь шийдэгдээд үндсэндээ бүтэн жил гаруй хүлээгдсэн. Тэр үед бас яригдаж байсан асуудал юу вэ гэхээр бас эдийн засгийн байдал хүндрэлтэй байна, ер нь зөвхөн өнгөрсөн 2018 онд ч биш, 2016 онд бол эдийн засгийн өсөлт тэг хувьтай болчихсон, төсвийн алдагдал 5, 6 их наядаар хэмжигддэг ийм байсан.
Сүүлийн жилүүдэд өнгөрсөн 2018, 2019 онд эдийн засгийн өсөлт 7 хувь болж байна, төсвийн орлого 1 их наядаар давж биелж байна. Иймэрхүү нөхцөл байдлууд бий болж байгаа болохоор хүсэлт гаргасан хүүхэд бүртээ хүүхдийн мөнгө олгоё гэдэг хуулийг бид нар санаачилсан. Монгол Ардын Намын сонгуулийн мөрийн хөтөлбөр, дээрээс нь Монгол Улсын Засгийн газрын үйл ажиллагааны хөтөлбөрт тусгагдсан асуудал.

2018 онд бид нар гаргахдаа олон улсын холбогдох байгууллагатай зөвшилцөж шийдвэрлэх асуудлыг судалж Их Хуралд танилцуулахыг Ерөнхий сайд, Засгийн газарт даалгасугай гэсэн агуулгаар орж ирж байсан юм. Тэгэхээр нөхцөл байдал маань өөрчлөгдөөд үнсдэндээ энэ 2020 оны төсөв дээр хүүхдийн мөнгө ерөнхийдөө нэлээн боломжийн хэмжээгээр сууж байгаа учраас бид нар үүнийгээ өөрчилье. Өөрчлөхдөө өрхийн мэдээллийн нэгдсэн санд бүртгэгдсэн өрхийн 0-18 хүртэлх насны хүүхдийн мөнгөн тэтгэмж авах хүсэлт гаргасан хүүхэд бүрт сар бүр олгоё гэдэг байдлаар өөрчилж байгаа юм.
Өөрөөр хэлбэл, энэ асуудлыг Валютын сангаас асуухгүйгээр энэ төсөвтөө зохицуулаад шийдэх бололцоо боломж, эдийн засгийн нөхцөл байдал бий болсон учраас ингэж шийдье гэдгээр, 2018 онд гаргасан саналаа бид нар өнөөдөр өөрчлөөд томьёолж санал хураалгаж байгаа юм Батзандан гишүүн ээ. Харьцангуй энэ дээр асуухгүйгээр шийдэх бололцоотой гэж бид нар үзэж байна.

Б.Чойжилсүрэн: Хууль санаачлагч Мөнхбат гишүүн нэмж тайлбарлая.

Ж.Мөнхбат: Хүүхдийн мөнгийг хүүхэд болгонд олгох энэ хуулийн төсөл бас цаг үеэ олсон, Монголын ард түмэн хүсэж хүлээж байгаа хуулийн нэг ээ гэж ингэж ойлгож байгаа. Батзандан гишүүний асуугаад байгаа Валютын сангаас асуух гэдэг асуудал 2016 оны 12 сарын үед яригдсан асуудал. Тэр үед эдийн засгийн өсөлт хасах 1.6 хувь руу орчихсон байсан. Яг үнэндээ бол таны өмнө нь харьяалагдаж байсан улс төрийн намын бодлогын үр дүнд уутныхаа амыг уруу нь харуулаад хөвчихсөн байсан үе л дээ. 
Одоо бол эдийн засаг өсөж өндийгөө 6 хувьтай болчихсон байна. 2016 оныг бодох юм бол, өнгөрсөн 2018 оны 10 сарыг бодох юм бол эдийн засаг өссөн үзүүлэлттэй, эерэг сайн хандлагатай байгаа учраас энэ асуудлыг шийдвэрлэх боломжтой. Засгийн газрын үйл ажиллагааны хөтөлбөрт орсон асуудал гэж ингэж ойлгож байгаа, хууль санаачилсан Их Хурлын гишүүд. 
Тэгээд өнөөдөр бас эх оронч сэтгэлгээ гаргаад, боломжтой айлын хүүхдүүд байгаа шүү дээ. Ажил төрөл хийж байгаа, төрийн өндөр албан тушаал хашиж байгаа, боломжийн бизнес эрхэлж байгаа айлын хүүхэд сарын 20 мянган төгрөгийн хүүхдийн мөнгө заавал авах, авахгүй бол амьдрал нь хэцүүдээд байгаа юм бол байхгүй. Яг 20 мянган төгрөгийг аваад амьдралаа залгуулж байгаа жирийн ард түмэн амьдралд нь нэмэр жийрэг болж байгаа энэ хүмүүст, хүссэн хүүхдүүдэд нь энэ мөнгийг өгье гэдэг ийм зарчмын үүднээс энэ хууль өргөн баригдаж орж ирж байна гэж ойлгож болно. Баярлалаа.
3 дахь саналыг хүчингүй болгоё гэдэг саналаар санал хураалт явуулъя.
Санал хураалт

Санал хураалтад 14 гишүүн оролцож, санал 57.1 хувиар дэмжигдлээ.

Ингээд түрүүчийн санал хураалтыг хүчингүй болгочихсон учраас 3 дахь санал хураалтыг дэмжье гэдэг санал хураалт явуулъя.

Санал хураалт

Санал хураалтад 14 гишүүн оролцож, санал 71.4 хувиар дэмжигдлээ.
4.Төслийн энэ зүйлийн 1-д заасан хүүхдийн мөнгөн тэтгэмжийг олгоход шаардагдах хөрөнгийг төсвийн ерөнхийлөн захирагчийн 2018 оны батлагдсан төсөвт багтаан зохицуулалт хийж олгох гэсэн 1.2 дахь дэд заалтыг төслөөс хасах. Санал гаргасан Улсын Их Хурлын гишүүн Амарзаяа, Баатарбилэг, Батнасан, Мөнхбат, Мөнхцэцэг, Оюунхорол, Раднаасэд, Солтан, Мөнхбаатар, Л.Энх-Амгалан нар.
Дэмжье гэдгээр санал хураалт явуулъя.

Санал хураалтад 14 гишүүн оролцож, санал 64.3 хувиар дэмжигдлээ.
5.Төслийн 1.3 дахь дэд заалтын “тэтгэмжийг цаашид 2019 оны … дугаар сарын… өдрөөс эхлэн” гэснийг “тэтгэмжийг олгоход шаардагдах санхүүжилтийг цаашид” гэж өөрчлөх. Санал гаргасан Улсын Их Хурлын гишүүн Бямбацогт, Амарзаяа, Баатарбилэг, Батнасан, Мөнхбат, Мөнхцэцэг, Оюунхорол, Раднаасэд, Солтан, Мөнхбаатар, Л.Энх-Амгалан.

Хүрэлбаатар гишүүн асууя.

Ч.Хүрэлбаатар: Би ганцхан зүйл хэлэх гэсэн юм. Түрүүн Валютын сантай холбоотой юм ярьж байна. Бид нар 2017 онд гаднаас авсан зээлээ төлж чадахгүй хандив цуглуулаад, ер нь хүнд байсан шүү дээ. 2014 оноос хойш цалин, тэтгэврээ нэмж чадахгүй ийм байдалд байж байхад Олон улсын валютын санд хандаж, хөтөлбөр хамтарч хэрэгжүүлж үр дүн гарсан шүү. Тэгээд одоо тэр хүнд үедээ тусалж, хамтарч ажилласан байгууллагууд руугаа нулимаад баймааргүй байх юм, шороо цацаад баймааргүй байх юм. Үр дүн гарсан. Хөтөлбөр амжилттай болж явж байгаа гэдгийг л би бүр Улсын Их Хурлын гишүүддээ хандаж хэлмээр байна. Яагаад вэ гэхээр, энд яригдаж байгаа зүйлийг ард иргэд бүгдээрээ л үзэж харна шүү дээ. Тэгээд одоо эргээд Олон улсын валютын сан гэж хадны мангаа байдаг юм шиг ингэж ярилцах шаардлагагүй болов уу гэж бодож байгаа юм.
Б.Чойжилсүрэн: Дэмжье гэдгээр санал хураалт явуулъя.
Санал хураалт

Санал хураалтад 14 гишүүн оролцож, санал 64.3 хувиар дэмжигдлээ.
6.Төсөлд доор дурдсан агуулгатай 3 дахь заалт нэмэх:
“3.Энэ тогтоол гарсантай холбогдуулан хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай Монгол Улсын Их Хурлын 2018 оны 5 дугаар сарын 30-ны өдрийн 40 дүгээр тогтоолыг хүчингүй болсонд тооцох тухай.” Санал гаргасан хүүхдийн мөнгийг олгох санаачилга гаргасан Улсын Их Хурлын гишүүд болох Бямбацогт, Амарзаяа, Баатарбилэг, Батнасан, Мөнхбат, Мөнхцэцэг, Оюунхорол, Раднаасэд, Солтан, Мөнхбаатар, Л.Энх-Амгалан нар гаргасан байна.
Дэмжье гэдгээр санал хураалт явуулъя.

Санал хураалтад 13 гишүүн оролцож, санал 53.8 хувиар дэмжигдлээ.

Өөр зарчмын зөрүүтэй санал гаргах гишүүд байна уу? Байхгүй байна. Санал хураалт явуулж дууслаа.

Тогтоолын төслийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хурлын нэгдсэн чуулганд Мөнхбат гишүүн танилцуулна. Тогтоолын төслийг анхны хэлэлцүүлгийг хэлэлцэж дууслаа.

Дөрөв дэх асуудлаа хэлэлцэж эхэлье.

Дөрөв.Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн нийт 13 хуулийн төслүүд /эцсийн хэлэлцүүлэг/


Ажлын хэсэг түрүүчийн хуулиуд дээр байгаа ажлын хэсэг байгаа. Нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд нэмж тусган хуулийн төслийн эцсийн хувилбарыг боловсруулан та бүхэнд тараасан.

Саналтай гишүүн байна уу? Мөнхбат гишүүн санал хэлье.


Ж.Мөнхбат: Энэ сангуудын асуудлыг ярьж байгаатай холбогдуулаад энэ үүргийн сан буюу Мэдээлэл, технологийн агентлагтай холбоотой энэ сан дээр нэг санал байгаа. Ер нь одоо энэ Монгол Улсын бүх сумдыг шилэн кабель, өндөр хурдны интернэтэд холбож дуусгах ёстой гэсэн ийм бодлогыг Засгийн газар бариад амжилттай хэрэгжээд явж байгаа. Олон жил үргэлжилж байна.


Архангай аймгийн Хашаат сум ганцаараа шилэн кабельд холбогдоогүй юм байна лээ. Энэ асуудлыг энэ үүргийн сан, Мэдээлэл, технологийн агентлагтай холбоотой энэ сангаас ер нь Монгол Улсынхаа 330 сумыг шилэн кабельтай нь холбоод өндөр хурдны интернэтэд нь холбоод дуусгах ийм хэрэгтэй байгаа. Тийм учраас энэ холбогдоогүй үлдсэн сумдаа нэн яаралтай шилэн кабельд холбох ийм чиглэлийг Төсвийн байнгын хорооноос протоколоор, тэмдэглэлээр чиглэл болгож өгүүлэх ийм саналтай байна.
Б.Чойжилсүрэн: Оюунхорол гишүүний нэрийг оруулаад санал хэлэх гишүүдийг тасалъя. Батзандан гишүүн.
Ж.Батзандан: 2020 оны улсын төсвийг хэлэлцэж байгаатай холбогдуулан Засгийн газрын тусгай сангийн тухай хуульд нэмэлт, өөрчлөлт оруулж байгаа юм байна. Энэ өөрчлөлтийн хүрээнд Жижиг, дунд үйлдвэрийг дэмжих санг Жижиг, дунд үйлдвэрийг хөгжүүлэх сан гэж өөрчилж байгаа юм байна гэж ойлголоо. Сангийн нэрийг өөрчилж байгаа юм байна. Энэ сангийн нэрийг өөрчилснөөр яг юу сайжрах гэж байгаа юм бэ? Ямар үр дүн, позитив, эерэг үр дүн гарна гэж та бүхэн харж байгаа вэ? Энийг надад тайлбарлаж өгөөч.

Б.Чойжилсүрэн: Ингэсэн, Батзандан гишүүн ээ, Засгийн газар өргөн мэдүүлэхдээ гурван санг нийлүүлээд Тариалан эрхлэлтийг дэмжих сан, Жижиг, дунд үйлдвэрлэлийг дэмжих сан болон Хөдөө аж ахуйг дэмжих санг гурвууланг нь нийлүүлээд Үйлдвэрлэлийг дэмжих сан гээд ийм юм оруулж ирсэн юм байна лээ. Хэлэлцүүлгийн үед гишүүдээс санал гараад энэ Үйлдвэрлэлийг дэмжих санг хоёр хуваагаад Жижиг, дунд үйлдвэрлэлийг дэмжих сан, Хөдөө аж ахуйг дэмжих сан гэсэн ийм хоёр сан болгож тусад нь салгая гэдэг ийм санал дэмжигдсэн учраас ийм бодлогууд явсан. Тэгэхээр Жижиг, дунд үйлдвэрлэлийг дэмжих сан бол хуучнаараа эргэж сэргэж байгаа гэж ойлгож болно.

Оюунхорол гишүүн санал хэлье.

Д.Оюунхорол: Би ганцхан санал хэлэх гэсэн юм Чойжоо гишүүн ээ. Сумдыг интернэтэд холбох ийм цахим холболтын ажлууд хийгдэх гээд байна шүү дээ. Энэнтэй холбоотойгоор Завхан аймгийн Их-Уул сумын Цэцүүх гэж баг гэж байдаг юм. Энэ баг бол Солонготын даваагаар даваад ордог. Манай баруун таван аймгийнхны явдаг зам. Манай гишүүд их сайн мэдэж байгаа байх. Энэ Солонготын даваа бол маш өндөр. Ер нь өвөлдөө осол аваар ихтэй. Тэнд машины бөөгнөрөл маш их цастай, шуургатай үед цугладаг. Энд гар утасны үүрэн телефон сүлжээ байхгүй учраас маш олон жолооч нар бас осол аваарт орох, эрсдэлд орох ийм нөхцөл бүрддэг. Тийм учраас Их-Уулын Цэцүүх багийг өндөр хурдны интернэтэд холбох, гар утасны үүрэн телефоны сүлжээ бий болгох асуудал дээр оруулж өгөөч ээ гэдэг санал тавимаар байна.

Бид нар энэ саналыг олон жил, би бас тэндээс сонгогдож байсан гишүүний хувьд ярьж байсан. Одоо улсын төсөвт нэлээн ахиухан хэмжээний мөнгө сууж байгаа учраас эрэмбээ их зөв тогтоогоод, яг ийм холын аймгуудыг холбох асуудал дээр туслалцаа дэмжлэг үзүүлж өгөөрэй гэж протоколд тэмдэглүүлэх гэсэн юм, Чойжилсүрэн гишүүн ээ. 
Танилцсан: 

УЛСЫН ИХ ХУРЛЫН ГИШҮҮН
Д.ОЮУНХОРОЛ

Энэ бол Увс аймаг, Ховд аймаг, Говь-Алтай, ер нь баруун таван аймаг энэ замаар явдаг юм. Тийм учраас энэ таван аймгийн гишүүд энэ асуудал дээрээ жигд анхаараад энэ Солонготын давааны тэр хавиар үүрэн телефонтой болох, Мобикомын сүлжээ орох хэрэгтэй байна гэдгийг нэг ёсондоо хэлээд байгаа юм. Тэгэхээр энэ асуудлыг оруулж өгөөч ээ гэж гуйж байгаа юм.

Б.Чойжилсүрэн: Ингэнэ, энэ дагаж гарах тогтоол байгаа. Тогтоолын төсөлд ийм юм оруулах уу, эсхүл Байнгын хорооноос гишүүдийн саналаар холбогдох агентлагт нь явуулах уу? Гишүүд санал хэллээ. Чиглэл өгөх талаар Байнгын хорооноос асуудлыг шийдье.

Хуулийн төслүүдийг эцсийн хэлэлцүүлэгт бэлтгэсэн талаар Байнгын хорооноос санал, дүгнэлт гарна. Баттөмөр гишүүн урьд нь танилцуулж байсан, Баттөмөр гишүүн нэгдсэн хуралдаанд танилцуулъя.

Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн Засгийн газрын тусгай сангийн тухай хууль хүчингүй болсонд тооцох тухай, Ирээдүйн тэтгэврийн нөөц сангийн тухай хууль хүчингүй болсонд тооцох тухай, Өрийн удирдлагын тухай хуульд өөрчлөлт оруулах тухай, Төсвийн тухай хуульд өөрчлөлт оруулах тухай, Үйлдвэрлэлийг дэмжих тухай хууль хүчингүй болсонд тооцох тухай, Агаарын бохирдлын төлбөрийн тухай хуульд өөрчлөлт оруулах тухай, Агаарын тухай хуулийн зарим зүйл хүчингүй болсонд тооцох тухай, Зээлийн батлан даалтын сангийн тухай хуульд өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Ойн тухай хуульд өөрчлөлт оруулах тухай, Тамхины хяналтын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай, Засгийн газрын тусгай сангийн тухай хууль /Шинэчилсэн найруулга/-ыг дагаж мөрдөх журмын тухай хуулийн төслүүдийн эцсийн хэлэлцүүлгийг хэлэлцэж дууслаа.
Тав.Жижиг, дунд үйлдвэр, үйлчилгээг дэмжих тухай хуульд өөрчлөлт оруулах тухай хуулийн төсөл

Төслийг Байнгын хорооноос санаачлах шаардлага гарсан. Улсын Их Хурлын чуулганы дэгийн тухай хуулийн 23.5-аар. Учир нь, Засгийн газар энэ төсвийн төсөлтэй хамт өргөн мэдүүлэхдээ Жижиг, дунд үйлдвэр, үйлчилгээг дэмжих тухай хуулийн төсөлд өөрчлөлт оруулах хуулиа татан авсан. Гэтэл тэр дотор нь хэлэлцүүлгийн үед ишлэлүүд гарч ирсэн учраас дахиж эргэж сэргээх ийм шаардлага гарсан учраас та бүхэнд Байнгын хорооноос энийг санаачлах шаардлага гарсан гэдгийг хэлье.
Хуулийн төслүүдтэй холбогдуулан асуулт асуух гишүүд байна уу? Алга байна. 

Жижиг, дунд үйлдвэр, үйлчилгээг дэмжих тухай хуулийн төсөлд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүн байна уу? Алга байна.
Гишүүд санал гаргаагүй учраас анхны хэлэлцүүлгээр нь баталъя гэдэг горимын санал гаргаж байна. 

Санал хураалт явуулъя.

Санал хураалтад 14 гишүүн оролцож, санал 64.3 хувиар дэмжигдлээ.

Хуулийн төслийн анхны хэлэлцүүлэг хийсэн талаар Байнгын хорооноос санал, дүгнэлт гарна. Улсын Их Хурлын нэгдсэн чуулганд Батнасан гишүүн танилцуулъя. Хуулийн төслүүдийн анхны хэлэлцүүлгийг хэлэлцэж дууслаа.

Саяын хуулийг Оюунхорол гишүүн уншихаар болгож өөрчилье. Батнасан гишүүн биш Оюунхорол гишүүн унших юм байна.
Зургаа. Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төсөл,  эцсийн хэлэлцүүлэг
Ажлын хэсгийн бүрэлдэхүүнд төсвийн ажлын хэсгийнхэн байгаа. Нэгдсэн хуралдааны анхны хэлэлцүлгээр олонхын дэмжлэг авсан саналыг төсөлд нэмж тусгаад хуулийн төслийн эцсийн хувилбарыг боловсруулсан, та бүхэнд тараасан.
Одоо саналтай гишүүд байна уу? Алга байна. 

Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаар Байнгын хорооноос санал, дүгнэлт гарна. 

Нэгдсэн чуулганд Улсын Их Хурлын гишүүн Батнасан танилцуулъя. Хуулийн төслийн эцсийн хэлэлцүүлгийг хэлэлцэж дууслаа.

Долоо.Монгол Улсын 2020 оны төсвийн тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төсөл. 
Монгол Улсын Их Хурлын чуулганы хуралдааны дэгийн тухай хуулийн 25 дугаар зүйлийн 25.19 дэх хэсэгт “шаардлагатай гэж үзвэл Төсвийн тухай хууль батлагдсантай холбогдуулан авах арга хэмжээний тухай тогтоолыг энэ хуульд заасан журмын дагуу хэлэлцэнэ баталж болно” гэж заасны дагуу Улсын Их Хурлын тогтоолын төслийг боловсруулан та бүхэнд тараасан.

Улсын Их Хурлын тогтоолын төсөлтэй холбогдуулан асуулт асуух гишүүд байна уу? Алга байна. Улсын Их Хурлын тогтоолын төсөлтэй холбогдуулан зарчмын зөрүүтэй санал гаргах гишүүн байна уу? Алга байна.

Нэгэнт зарчмын зөрүүтэй санал гараагүй учраас Монгол Улсын 2020 оны төсвийн тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төслийг анхны хэлэлцүүлгээр нь баталъя гэсэн горимын саналыг гишүүн миний бие гаргаж байна. 

Дэмжье гэдгээр санал хураалт явуулъя.

Санал хураалтад 14 гишүүн оролцож, санал 78.6 хувиар дэмжигдлээ.

Санал хураалт явуулж дууслаа. 

Улсын Их Хурлын тогтоолын төслийн анхны хэлэлцүүлэг хийсэн талаар Байнгын хорооноос санал, дүгнэлт гарна. Нэгдсэн чуулганд Оюунхорол гишүүн танилцуулъя. Төслийн анхны хэлэлцүүлгийг хэлэлцэж дууслаа.

Найм.Татварын асуудлаар Захиргааны туслалцаа харилцан үзүүлэх тухай олон талт конвенцод нэгдэн орох тухай гэрээний зөвшилцөх асуудал. 
Ажлын хэсгийн бүрэлдэхүүнд Сангийн сайд Ч.Хүрэлбаатар, Сангийн яамны Төсвийн орлогын хэлтсийн дарга Б.Тэлмүүн, Татварын ерөнхий газрын Татварын удирдлага, хамтын ажиллагааны газрын дарга Ц.Энхжавхлан, мөн Сангийн яамны Төсвийн орлогын хэлтсийн мэргэжилтэн Т.Бат-Оргил гэсэн ийм ажлын хэсэг байгаа юм байна.
Гэрээний төслийн талаар Сангийн сайд Хүрэлбаатар танилцуулна. Хүрэлбаатар сайдын микрофоныг өгье.

Ч.Хүрэлбаатар: Төсвийн байнгын хорооны дарга, Төсвийн байнгын хорооны эрхэм гишүүд ээ,
Татварын ил тод байдлыг хангах, мэдээлэл харилцан солилцоо, татвараас зайлсхийхийн эсрэг олон улсын дүрмүүдийг хэрэгжүүлэх зорилгоор батлагдсан Засгийн газрын 2017 оны 350  дугаар тогтоолоор өгөгдсөн чиглэлийн дагуу Эдийн засгийн хамтын ажиллагаа, хөгжлийн байгууллагын татварын асуудлаар Захиргааны туслалцаа харилцан үзүүлэх тухай конвенцод нэгдэн орох бэлтгэл ажил хангагдаад байна.
Европын холбооны өмнө хүлээсэн үүрэг, амлалтын дагуу манай улс холбогдох байгууллагын гишүүнээр элсэн орж, эдгээр байгууллагаас тавигддаг стандарт шаардлагуудыг Засгийн газраас боловсруулсан Татварын хуулийн шинэчлэлд тусган өргөн мэдүүлснийг Улсын Их Хурал 2019 оны 3 дугаар сарын 22-ны өдөр баталсан. Ингэснээр Монгол Улсын дотоодын татварын эрх зүйн орчин, Эдийн засгийн хамтын ажиллагаа, хөгжлийн байгууллага болон Европын холбооноос тавьж буй шаардлагад бүрэн нийцээд байна.
Тус конвенц нь нийт 6 бүлэг, 32 заалтаас бүрдсэн бөгөөд татварын асуудлаарх мэдээлэл харилцан солилцох, татварын өр барагдуулахад туслалцаа үзүүлэх болон татварын баримт бичиг хүргүүлэх зэрэг үндсэн гурван захиргааны туслалцааг агуулсан. Конвенцод нэгдэн орсноор манай улсын Европын холбооны өмнө хүлээсэн үүрэг бүрэн биелэх бөгөөд татварын зорилгоор Дэлхийн 130 гаруй улс, орнуудтай мэдээлэл харилцан солилцох боломж бүрдэх юм.
Иймд тус конвенцод нэгдэх орон асуудлыг хэлэлцэн шийдвэрлэж өгөхийг хүсье. Баярлалаа.

Б.Чойжилсүрэн: Гэрээний төсөлтэй холбогдуулан асуулт асуух гишүүдийн нэрсийг авъя. Алга байна.

Хэлэлцээрийн төсөлтэй холбогдуулан үг хэлэх гишүүдийн нэрсийг авъя. Алга байна. Гишүүд үг хэлж дууслаа.
Санал хураалт явуулъя.

Татварын асуудлаар Захиргааны туслалцаа харилцан үзүүлэх тухай олон талт конвенцод нэгдэн орох тухай гэрээний төслийг зөвшилцөхийг дэмжье гэсэн томьёоллоор санал хураалт явуулъя.
Санал хураалтад 14 гишүүн оролцож, санал 78.6 хувиар дэмжигдлээ.
Татварын асуудлаар Захиргааны туслалцаа харилцан үзүүлэх тухай олон талт конвенцод нэгдэн орох тухай гэрээний төслийг зөвшилцсөн талаар Байнгын хорооноос гарах санал, дүгнэлтийг Аюулгүй байдлын байнгын хороонд Улсын Их Хурлын гишүүн Хүрэлбаатар танилцуулъя.
Гэрээний төслийн зөвшилцөх асуудлыг хэлэлцэж дууслаа. Улаан гишүүний микрофоныг өгье.

Ч.Улаан: Протоколд тэмдэглүүлэх нэг жижигхэн асуудал байна. Байнгын хорооныхон хэрэгжилтийн явцад л анхаарах асуудал л даа. Хүнс, хөдөө аж ахуйн сайдын багцад барилга байгууламжийн хэсэгт Сэлэнгэ, Булган аймагт “Шинэ хөдөө” төсөл хэрэгжүүлнэ гэсэн арга хэмжээ орсон байгаа юм. Энэ нь төсөл, арга хэмжээ гэдгээрээ орж байгаа учраас зөвхөн барилга байгууламж биш. Төслөө батлуулаад тэрэн дотор тоног төхөөрөмж, их засварын ажил ч байж болох ийм төсөл байгаа юм шиг байна. Тэгэхээр энийг энэ утгаар нь хэрэгжүүлнэ гэдгийг л протоколд тусгаж өгөхийг хүсье. Баярлалаа.
Б.Чойжилсүрэн: Улаан гишүүнд баярлалаа. Байнгын хорооны хуралдаанаар хэлэлцэх асуудал дууссан тул гишүүд, ажлын хэсэгт баярлалаа. Хуралдаан хаасныг мэдэгдье.
Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ
    Б.БАТГЭРЭЛ 

